
XVIII ӗмӗрти талантлӑ архитектор 
Тёне кӗмен чӑваш ачи пулнӑ 

вӑл. Хӑш ҫулта тата хӑш ялта 
ҫурални халӗ паллӑ мар-ха. 
Архиври документсем тӑрӑх 
1730 ҫулта ҫуралнӑ тени пур, 
ҫав хушӑрах хӑй ҫырнисенче 
1728 ҫула асӑнни пур. Ҫамрӑк-
лах ашшӗ-амӑшӗнчен уйрӑлнӑ-
скер вӑл, тен, хӑш ҫулта ҫу-
ралнине те пёлмен пулӗ. 

Чӑваш ялӗнчен ӑна Дадиани 
князь (грузин) Питӗр хулине 
илсе кайнӑ та, тӗне кӗртсе хӑ-
йӗн ҫамрӑкла вилнӗ ывӑлӗ ятне 
парса, Петр тенӗ. Ашшӗ вырӑн-
не хӑйӗн ятне Георгий (Егор)1 

панӑ. Ҫапла вара, ятран илсен, 
вӑл князь ывӑлӗ пек пулса 
кайнӑ. Анчах ӑна никам та 
князь ывӑлӗ пек шутламан, 
пур документсенче те ун ҫин-
чен «новокрешен из чуваш» 
Петр Егоров тесе ҫырнӑ. 

Хӑш ялтанни паллӑ мар-ха, 
терӗмӗр. Ҫапах та вӑл Хӗрлӗ 
Чутай е Етӗрне таврашӗнчи чӑ-
ваш ачи пулнӑ пулас, мӗншӗн 
тесен Дадианин именийёсем 
ҫав тавралла пулнӑ. Тен ашшё-
амӑшӗ a>ia куланайлӑх укҫа 
ҫуккипе пӗр 10 тенке сутса янӑ 
пуле. Ун пекки час-часах пул-
калана. Кирек мӗнле пулнӑ 
пулин те, унӑн Питӗр хулинче, 
Дадиани князь патӗнче ӳсмел-
ле пулнӑ. 

Ҫитӗнсе ҫитсен, 1755 ҫулта 
ҫуркунне вӑл Петербургри Ра
стрелли архитектор пуҫпулнӑ 
архитектура шкулне вӗренме 
кӗрет. Ҫав шкул Петербургпа 
Мускав хулисене тӑвакан дво
рец ведомствин комиссийӗ ҫу-
мӗнче пулнӑ, урӑхла каласан, 
патша хӑй хушса ӗҫлеттернё 
архитекторсен шкулӗ. Ҫав 
шкулта тӑрӑшса вӗренсе Петр 
Егоров питӗ ӑста архитектор 
пулса ҫитӗннӗ. Анчах улпут 
ачи пулманскерӗц, йӑхсӑр-мӗн-
сӗр тенӗ пек «тӗне кӗнӗ чӑ-
вашӑн» кун-ҫулӗ, паллах, ун 
чухне питӗ хӗсӗк пулнӑ. Вӑл 
талантлӑ архитектор пулнине 
кура тӑркач унӑн ҫулне ютран 
килнӗ архитекторсем пӳлсе 
пынӑ. 

Ҫапах та Петр Егоров ятне 
революцичченхи кёнеке-жур-
налсенчете тел пулма пулать 
Петербургра туса лартнӑ дво 
рецсем е урӑх хуралтӑсем ҫин 
чен ҫыракансем унӑн ятне 
асӑнмасӑр иртсе кайма пулта 
райман. 

1885 ҫулта «Русская стари 
на» ятлӑ журналта, мрамор 
дворец ҫӗр ҫул тултарнӑ ятпа 
(халӗ ҫав дчорецра В. И. Ле
нин музейӗ), В. Орлов статья 
кӑларнӑ. Ҫав ҫулах «Мрамор 
ный дворец» ятлӑ кӗнеке кӑ 
ларнӑ. Вӗсенче вара ҫав дворв' 
ца 17 ҫул хушшинче (1768— 
1785 ҫ.ҫ.) тӑваканни—архитек
тор Петр Егоров пулнине кӑ-
тартнӑ. Ҫавӑн ҫинченех кая-
рахпа, 1905 ҫулхи «Художе
ственные сокровища России» 
ятлӑ журналта (10—12 №№)' 
А. И. Успенский ҫырнӑ. Унсӑр 
пуҫне унӑн ятне 1887 ҫулта 
тухнӑ истори обществи кӑлар-
нӑ словарь валли тунӑ «Азбуч
ный указательре» ҫакнашкал 
калани пур: 

«Егоров Петр Егорович, ху-
ралтсен кантурӗн архитекторе, 
1728 ҫулта ҫуралнӑ. 1766 ҫулта 
Смольнӑй монастырьне тунӑ 
ҫӗрте ӗҫленӗ, 1782 ҫулта Зим
ний Двореца хирӗҫле ҫуртсене 
тунӑ». 

Паллах, кунашкал ҫеҫ ҫыр-
нипе Петр Егоровӑн пысӑк ӗҫӗ-
сем ҫинчен никамах та нимех 
те пӗлме пултарайман. <. 

Талантлӑ архитектор Егоров 
ячӗ нумай пулмасть тивӗҫлипе 
палӑрма пуҫларӗ. Халӗ унӑн 

ӗҫӗсене пӗлмешкӗн эпир Ленин-
градпа Мускаври архивсенче 
упраннӑ хутсене тӗпчетпӗр. 

П. Е. Егоров вырӑссен чаплӑ 
архитекторӗсемпе — Баженов-
па, Старовпа, Кокориновпа, 
Казаковпа, ҫавӑн пекех ютран 
чӗнсе илнӗ Ринальди, Деламот, 
Кваренги архитекторсемпе — 
пӗрле ӗҫленӗ. Эпир тӗпченӗ та
рах, Егоров Петербургра тунӑ' 
хуралтсем: Ҫуллахи сад решет
ки, Мрамор дворецӗ, хальхи 
ялхуҫалӑх механизацийӗн ин-
ститучӗ пӗтӗм тӗнчешӗн чаплӑ 
палӑксем. Вӗсене вӑл хӑй про-
ектласа тутарнӑ. Зимний дво
реца, Смольнӑй монастырьне 
вӑл паллӑ архитектор В. Ра
стрелли проекчӗсем тӑрӑх ху-
ралтланӑ пулсан та ӗҫ хуш
шинче вал рабочи чертежсене, 
модельсене чылай юсаса пынӑ. 
• Мён 1950 ҫулчченех Ҫуллахи 

сад решеткисене пӗртен-пӗр 
нимӗҫ Ю. Фельтен е француз 
Деламот проектланӑ, тетчӗҫ. 
Ҫавнашкалах 1885 ҫулччен 
Мрамор дворецӑн авторе 
итальянец Кваренги пӳлнӑ те
се йӑнӑш шутланӑ. Ҫав дворе
ца тума пуҫланӑ чух (1768 ҫ.)) 
Кваренги Российӑра пулман 
та, вал Петербурга 1780 ҫулта 
тин килнё. 

1885 ҫулта, В. Орлов ҫырнӑ 
тӑрӑх, мён халичченех Мрамор 
дворец авторе А. Ринальди, 
хуралтҫийӗ Егоровӑн пулнӑ те
се шутланӑ. Архивра тӗрӗсленӗ 
тарах, Мрамор дворецӑн авторе 
Ринальди пулнӑ теме нимле 
сӑлтав та ҫук, ҫавӑнпа ӑна 
Егоров тутарни иккёлентер-
мест. Тен вал проектне те хӑ 
йех тунӑ пуле. 

Хальхи литературӑра Петр 
Егоров ҫуллахи садӑн про 
ектне Фельтенпа пӗрле тунӑ 
тесе тата Мрамор двореца тӑ 
вас ӗҫре Ринальдипе пӗрле, е 
ун помощнике пулнӑ тесе 
асӑннине тӗл пулатпӑр. Ҫапах 
та Петр Егоровичам ӗҫӗсене 

никам та тивёҫлипе палӑртай-
ман. Малашне эпир ун ҫинчен 
тёплёрех пелесее шанатпӑр. 

Егоровен кун-ҫулӗ ҫаплалла 
пулса пынӑ. Архитектура 
шкулне кёме вал Елизавета 
патшаран ыйтса ҫырнӑ. Вал 
ҫырни ҫумне отставкӑри гене
рал-майор Егор Леонтьевич 
Дадиани (1683—1765 ҫ. ҫ.)1 
Егоров хутне кӗрсе ҫырнӑ. Ун-
саран вӑл («тӗне кӗнӗ чӑ-
ваш»)' вёренме те кёреймен пу-
лӗччӗ. Дадиани ун ҫинчен ҫап-
ла ҫырса панӑ: Петр Егоров 
чӑвашран, ҫамрӑкла тӗне кӗрт-
ьчскер, пирӗн килте вӗренчӗ — 
вулать, ҫырать, арифметикӑпа 
геометрие пӗлет, сӑрлама та 
пултаркалать, вӗренме тӑрӑ-
шать, нимле усал-тӗсел палӑрт-
марё. 

Егоров архитектор помощ-
никне Семен ВОЛКОВЕ экзамен 
анӑҫлӑ парать. Ана вара ҫул-
талӑкне 24 тенкӗ стипенди па-
раҫҫё. Вӑл вӗреннӗ чухнех Пе
тергоф (хальхи Пегродворец 
хулине) тунӑ ҫӗрте ӗҫлет. Эпир 
1756 ҫулта мартӑн 30-мӗшӗнче 
хӑй алӑ пуснӑ «Монплезир» 
дворец чертежӗпе тӗл пултӑмӑр. 
Ҫавӑн чухнех вӑл Петергоф 
хулин генеральнӑй планне юсас 
ӗҫе те" хутшӑннӑ. Ултӑ ҫул вё-
рснсен, Егоров шкултан тухать. 
1761 ҫулта ӑна виҫҫӗмӗш клас-
лӑ архитектор помощнике ятне 
параҫҫӗ, икӗ ҫул иртсен вӑл 
прапорщик ятне илет, 1765 ҫул 
та вӑл 1-мёш класлӑ архитек 
тор помощнике пулать, под 
поручик ятне илет. 

Анчах хуралтеен кантурён 
пуҫлӑхӗ, Художество Академи 
президенчё И. И. Бецкой ҫин-
чен ахаль мар «нимӗҫ ҫынни» 
тесе ят сарнӑ: вал ют архитек-
торсене ытарайман. Вал яла-
нах Егорова пӳлсе пынӑ. Его
ров вара патша патне тайма-
пуҫ ҫырӑвӗ ҫырать. Вал ҫырни-
сене ҫирӗплетсе С. Волков 

I Ю. Фельтен, А. Мыльников 
тата А. Квасов архитекторсем 
(виҫҫӗшӗ те вырӑссем) ҫапла 
ҫыраҫҫӗ: «Петр Егорова ҫапла 
аттестацилетпӗр — вӑл архи 
тектура ӗҫӗнче, плансемпе фа-
садсене тӑвас ӗҫре тата хуралт-
лас ӗҫре те ӑста сын». 

Ҫавӑн хыҫҫӑн вара, 1768 ҫул 
хи мартӑн 26-мёшёнче, Егоро 
ва «За архитектора» чинне па 
рэҫҫӗ, унпа пӗрлех титулярнӑй 
советник ятне, урӑхла каласан 
капитан рангне, дворянсен ре 
тёнче 9-мёш чин параҫҫӗ. Пал 
лах, «тӗне кӗнӗ чӑваш» Егоров 
шӑн ку ун чухнехи саманара 
пысӑк телей пулнӑ темелле 
«За архитектора» тени ун чух 
не хальхи главнӑй архитектор 
заместителёпе пёр тан чин 
пулнӑ. 

Ҫакӑя хыҫҫӑн П. Е. Егоров-
шӑн пысӑк ӗҫсен тапхӑрӗ пуҫ-
ланнӑ» Архитектура ӗҫӗнче вӑл 
кирек кампа та ӑмӑртма пул-
тарнӑ; ӑсталӑхёпе те, ӗҫченлӗ-
хӗпе те* Сӑмахран, интендант 
каятурӗн начальникне М. И. 
Мордвинов полковника (кая-
рахпа вал генерал-инженеру 
Мрамор двореца тума пикенме 
хушаҫҫӗ. Ҫав ӗҫё тумапгкӑн 
Мордвинов Бецкойран Егорова 
хӑй патне яма ыйтать. Егоров 
ҫав самантра Зимний двореца 
туяӑ ҫӗрте ӗҫленӗ пулнӑ. Ун-
тан та ӑна ярасшӑн пулман, 
анчах Бецкой Мордвинов кӑ-
мӑлне хуҫма хӑймая. Ҫапла 
вара Егоров пёр вӑхӑтрах шсӗ 
дворец тутарать. 

Вӑл саманара сайра пёр вы-
рӑс ҫыннй академисенче вӗрен-
нё. Баженов, Старое, сӑмахран, 
Художество Академийёнчен 
лайах вӗренсе тухнӑ хыҫҫӑн 
Парижра, Римра та пулса кил
нё. Егоров архитектура ӑста-
лӑхне ҫавсенчен нумай вӗрен-
нӗ. Вӑл Старовпа алла-аллӑн 
ӗҫленӗ, унӑн заместителе пулнӑ. 

Архитектурӑри унчченхи ба
рокко стильне пӑрахса, ҫӗнӗлле 
вырӑс классицизм стильне ата-
лантарас ӗҫре Баженов, Каза
ков, Старое, Кокоринов пек 
паллӑ архитекторсем хушшинче 
П. Е. Егоров та пулнӑ. 

П. Е. Егоров юлашкинчен 
надворнӑй советник ятне илнё. 
Вал 1789 ҫулта майӑн 12(23$-
мӗшӗнче, 58(61} ҫула ҫитсен 
вилнӗ. 

Петр Егоров архитектор ту
на дворецсем, ҫуртсем, ҫулла-
хи сад решетки хале те хӑйсен 
илемне ҫухатман. Мраморнӑй 
дворецпа ҫуллахи сад решетки 
пек архитектура памятникёсем 
халиччен пётём тёнчипе те 
пулман. Вёсене курма Лондон 
хулинчен юри килнё улпут-fy-
ристсем ҫинчен халё те юмах-
сем ҫӳреҫҫӗ. 

Юлашкинчен Дадиани князь 
ҫинчен пёр-ик сӑмах. I Петр 
патша чённипе 1700 ҫулта Гру
зи патши П. Арчил Российӑна 
килнё. Ун йышӗнче ҫамрӑк 
князь Дадиани Георгий Лива-
нович (вырӑсла Егор Леонтье
вич) пулнӑ. Вал мён ҫамрӑклах 
тӑлӑх юлнӑскер пулнӑ. 

Арчил патшапа ун ывӑлне 
Александра (1711 ҫулта вилнӗ)) 
I Петр Чулхула уездӗнчи ч-ы-
лай ялсене парнелӗхе панӑ. 
Ҫав ялсем Сӑр шывӗн сулахай 
енчи вулӑссенче пулнӑ. Дадиа
ни княгиня Софьяна, Алек
сандр царевич хёрне, качча 
илнӗ. 

Дадиани йӑхӗсем каярахпа 
Мускав, Хусан, Чулхула кӗпӗр-
нисенчи пуҫлӑхсем хушшинче 
тӗл пулаҫҫӗ. 

Егор Дадианин Петр ятлӑ 
ывӑл, Елизавета ятлӑ хёр пул-
нӑ. Анчах ывӑлӗ ҫамрӑкла 
вилсе кайнӑ. Ун вырӑнне вара, 
йӑпанмалӑх тенё пек, вӗсем 
тёне кӗмен чӑваш ачннчен 
Петр Егоров туса янӑ« 

Ф, КУЗНЕЦОВ. 
Инженер. 

Укерчӗксем ҫинче: Ҫуяязхш 
сад решетки (аялти)) тата 
Мраморнӑй дворец ҫурчӗ (халӗ 

I унта В. И. Ленин музейӗя фи
лиале вырнаҫнӑ| . 


